
Ғылым және инновациялар статистикасы көрсеткіштерін қалыптастыру бойынша әдістемелік ұсынымдар

Кіріспе

           Ел экономикасының қарқынды өсуінің қажетті шарты ғылыми-техникалық, өндірістік, қаржылық және институционалдық саланың өзара байланысты қалыптасуына ықпал ететін инновациялық жолға өту болып табылады. Мұнымен бірге, басты міндет ғылымның дамуын, жаңалықтардың қозғалысы, алдынғы қатарлы өндірістік технологияларды әзірлеу және енгізуге ынталандыратын ғылыми-инновациялық саясатты қалыптастыру болып табылады. 
           Ғылым мен иновация – аталған ұғым бір-бірімен тығыз байланысты. Ғылым - бұл ақшаның білімге айналуы, өз кезегінде, инновация – бұл білімнің ақшаға айналуы. Қазіргі заманғы экономиканы инновациялар жылжытады. Нарықта бәсекелестерінен бұрын инновацияларды тез енгізген фирмалар көшбасшы болады.       

          Жаңалық саясаты ғылым мен техника саясатының қосындысы сияқты дамыды. Қазіргі әлемдік экономикада екпін материалдық құндылыққа емес, зияткерлік әлеуетке түседі. Ғылыми-техникалық әлеуеттің дамуы экономиканың дәстүрлі секторларына тән болып табылмайтын ілеспелі фактор ретінде қарастырылмауы тиіс. 

         Жоғары технологияларды енгізу өнеркәсіптің даму деңгейін, кәсіпорынның қаржылық тұрақтылығын және кәсіпорын қызметінің сәттілігін анықтайды, бұл экономиканың тиімді қызмет етуінің базистік элементі болып табылады.   

          Экономикалық қатынастың жалпы жүйесінде инновациялық қызметке негізгі роль берілген, себебі оның соңғы нәтижесі: өндіріс тиімділігін арттыру, еңбек пен капитал өнімділігінің өсуі, жоғары технологиялық өнімдердің көлемі, яғни елдің экономикалық қуатын анықтайтындар болып табылады.        
     Ғылыми-технологиялық саясат инновациялық үдерістерді белсендендіруге, жаңа жоғары технологиялық салттарды енгізуге, ғылым мен өндіріс арасындағы айырылысты жеңуге, инновациялық қызметті ынталандыруға және халықаралық стандарттарды енгізуге бағытталған.  

      Инновациялық үдеріс ойдың туындауынан бастап, оның нақты іске асуына дейінгі циклды қамтиды. 

        Ғылым мен инновация статистикасының көрсеткіштерін қалыптастыру бойынша әдістемелік нұсқаулар (бұдан әрі-Әдістемелік нұсқаулар) халықаралық ұсыныстар есебінен ғылым мен инновация статистикасы бойынша ережелерді қамтиды («“Oslo Manual-2005”» негізінде инновациялар туралы ақпараттарды жинау және интерпритациялау бойынша Әдістемелік нұсқаулар», Фраскати оқу құралы, «Ғылым мен техника статистикасы» ЮНЕСКО басшылығы), мұнда ЭҚЖЖ  мемлекеттік (ұлттық) жіктеуішінің (2008 жылғы) жаңа басылымы есебінен ғылым мен инновация саласы қызметінің түрлері келтірілген.    
1. Жалпы ережелер
                2005 жылы ұлттық инновациялық жүйені (ҰИЖ) қалыптастыру және дамыту бойынша бағдарлама қабылданғаннан кейін инновациялық жүйенің 4 элементі қалыптасты: ғылым, инновациялық инфраструктура, инновацияны қаржыландыру  инфраструктурасы, сондай-ақ, өндіріске инновацияларды енгізетін компаниялар. Қазақстан Республикасында технологиялар трансфертін, сондай-ақ, мемлекеттік-жеке серіктестікті білдіретін ашық түрдегі инновациялық жүйе құрылуда екендігін атап айту қажет.     

                 Қазақстан Республикасының 2003-2015 жылдарға арналған Индустриалды-инновациялық даму стратегиясына сәйкес өнеркәсіптің бәсекеге қабілеттілігі мен экономиканың басқа да салалары көбінесе өндірістік және әлеуметтік инфрақұрылымның даму жағдайына байланысты.  

                 Өз кезегінде, ғылым мен инновация статистикасының негізгі міндеті ғылым мен инновация индикаторын жетілдіру, оларды жүйелендіру, жаңа анықтамалар енгізу және елдің әлеуметтік-экономикалық дамуына әсер ететін ғылыми және инновациялық саланың жағдайын толық әрі кешенді ұсынуға ықпал ететін олардың өзара байланысын анықтау болып табылады.  

II. Ғылым және инновациялар статистикасы  негізгі түсініктемелер

          Ғылым мен иновациялар статистикасы – ғылыми-техникалық және инновациялық қызметтегі құбылыстар мен үдерістердің сандық жақтарын зерттейтін статистика саласы. 

          Инновация - жаңа немесе жетілдірілген өнім (тауарлар,қызметтер) немесе  технологиялар  түрінде   іске   асырылған,   қолданылатын   сол тақылеттестермен   салыстырғанда   практикалық   қызметте   пайдалану кезінде сапалық артықшылықтарға ие әрі экономикалық және (немесе) қоғамдық пайдасы бар ғылыми-техникалық қызмет нәтижесі.

Инновациялық даму институттары - инновациялық қызметті колдау үшін Қазақстан Республикасы Үкіметінің шешімімен акционерлік қоғамның ұйымдастырушылық-құқықтық нысанында құрылған заңды тұлғалар.

Инновациялық өнім – түрлі дәрежеде технологиялық өзгерістерге ұшыраған өнім. Өнім үш жыл бойы инновациялық деп саналады. Мына бұйымдарды қамтиды:

1)жаңа (қайта енгізілген) – радикалдық өнімдік инновация;

2) жетілдірілген  бұйымдар;

3) жаңа немесе өндірістің елеулі жетілдірілген әдістерінің негізінде құрылған бұйымдар - өзге де инновациялық өнімдер.

Инновацияға жұмсалған шығындар кәсіпорындар ауқымында орындалатын инновациялық қызметтердің әр түрлі түрлерінің жүзеге асуымен байланысты ақшалай түрдегі нақты шығыстар. 

Өнімдік инновациялар - технологиялық жаңа және технологиялық жетілдірілген өнімдерді әзірлеу және енгізу.

Процестік инновациялар -  технологиялық жаңа немесе өнімдерді табыстау әдістерін қоса технологиялық едәуір жетілдірілген өндірістік әдістерді әзірлеу және енгізу.

Технологиялық инновациялар бұл нысанда ұйымның инновацияны әзірлеумен және де енгізумен байланысты қызметтері Атап айтқанда, өнеркәсіпте – технологиялық жаңа өнімдер мен процестер, сондай-ақ өнімдер мен процестердегі едәуір технологиялық жетілдірулер; қызмет көрсету салаларында - технологиялық жаңа немесе едәуір жетілдірілген қызметтер және жаңа немесе жетілдірілген қызмет өндіру (табыстау) тәсілдері

Технологиялық жетілдірілген өнім – қолда бар өнім, ол үшін сапалық сипаттамалар жақсартылады, тиімділігі ең жоғары компоненттерді немесе материалдарды, бір немесе одан көп техникалық қосалқы жүйелерді жартылай өзгертуді (кешендік өнім үшін) пайдалану арқылы өндірістің  экономикалық тиімділігі артады.

Технологиялық жаңа өнім – технологиялық сипаттамалары (функционалдық белгілері, конструкциялық орындалуы, қосымша операциялар, сондай-ақ қолданылатын материалдар мен компоненттер құрамы) немесе шамаланған пайдаланылуы негізіндегі жаңа, не осыған ұқсас бұрын шығарылатын өнімдерден елеулі айырмашылығы бар өнім. Мұндай инновациялар негізіндегі жаңа технологияларда, не осыған ұқсас қолданыстағы технологияларды жаңа пайдалануда, не зерттеулер мен әзірлемелер нәтижесін пайдалануда негізделуі мүмкін.

Басқару инновациялары – тәжірибеге ағымдағы нормалардан елеулі бар жаңа үдерістер мен құрылымдарды және уақыт ағымымен ұйымдар мен кәсіпорындардың жұмыс бетеуін трансформациялау тәсшлдерін енгізу.

         Қорғалатын құжат – мемлекетпен қорғалатын өнертабыстарға, пайдалы модельдерге, өнеркәсіптік үлгілерге, тауар белгілеріне және өнеркәсіп меншігінің басқа объектілеріне құқықты куәландыратын құжат.

Патент – техникалық проблеманың шешімін жазбаша нысанда тіркейтін құжат. Патентті иеленушіге өнертабысты пайдалануға айырықша құқық береді. Сондай-ақ осы техникалық шешімді басқа адамдарға беру құралы болып табылады.

Лицензия – иегердің (лицензиардың) белгілі шарттарда және келісілген сыйақыға мүдделі жаққа (лицензиатқа) өнеркәсіптік меншіктің қандай да бір объектісіне тікелей  құқық немесе ноу-хау, объектіні пайдалануға құқық, арнайы шартта ресімделген келісім беруі. Патенттік лицензия патентті пайдалануға құқық береді, берілетін құқықтардың көлемін, аумақты және оны пайдалану кезеңін, сондай-ақ төлем нысанын анықтайды. 

Жаңа өнім – кәсіпорында алғашқы жасалған өнім, сондай-ақ жаңартылған, жаңа сапалық сипаттама алған және өзінің технико-экономикалық көрсеткіштері бойынша техника дамуының заманауи деңгейлеріне жауап беретін немесе құқықтық қорғалған, яғни өнертабысқа, өнеркәсіптік үлгіге, пайдалы модельге расталған патенттері (алғы патенттері) бар өнім.

Зияткерлік меншік объектілері – жеке және (немесе) заңды тұлғаның зияткерлік шығармашылық ғылыми және (немесе) ғылыми-техникалық қызмет нәтижелеріне тікелей құқығы.

Өнеркәсіптік меншік объектілері - өнертабыстар, пайдалы модельдер, өнеркәсіптік үлгілер, тауар белгілері, селекциялық жетістіктер, интегралдық микросхема топологиясы. 

Өнертабыс – техникалық мәселені шешу мақсатында білімді жүйелеудің мүмкін болатын варианттарының бірі, алғы патент және патент түрінде жазбаша формада тіркеледі. 

Пайдалы модель – өндіріс құралдары мен тұтыну заттарының, сондай-ақ құрама бөліктерінің конструкторлық орындалуы.

Озық өндірістік технологияларды пайдалану - озық өндірістік технологияларды енгізу және өнеркәсіптік пайдалану.

Өнеркәсіптік үлгі – бұйымның техникалық және эстетикалық ерекшеліктерінің біртұтастығы болып табылатын оның сыртқы пішінінің жаңа және елеулі айрықшылықтары бар шешімі.

Тауар белгісі (сондай-ақ қызмет көрсету белгісі) – бір өндірушінің тауарлары мен қызметтерін басқа өндірушілердің біртекті тауарлары/қызметтерінен айыру үшін пайдаланылатын, тіркелген белгі.

Патенттік тазалық – объектінің (технологияның, оның элементінің) заңды ерекшелігі оның белгілі елде сол елдің аумағында үшінші адамдарға тиісті патенттерді бұзу қаупінсіз еркін пайдалана алу мүмкіндігін білдіреді.

Технологияны жасау – технологиялық құжаттаманы, жұмыс сызбаларын әзірлеу, қажетті жабдықты дайындау, сынау және оны белгіленген тәртіпте қабылдау.

Алдын ала патент - өнертабысқа құқықты растайтын және ресми сараптама өткізілген соң 5 жыл мерзімге, үш жылдан аспайтын ұзарту мүмкіндігімен берілген құжат.

         Зерттеулер мен әзірлемелерге жұмсалған  шығындар – ғылыми зерттеулер мен әзірлемелердің орындалуына жұмсалған ақшалай түрдегі нақты  шығыстар. 

Ішкі шығындар – есепті жылдың ішінде кәсіпорындардың өз күшімен орындаған шығыстары.

Сыртқы шығындар – есеп беретін ұйымдармен жасалған шарттар бойынша тараптық ұйымдар орындаған ғылыми зерттеулер мен әзірлемелердің құны.

Ғылыми зерттеулер мен әзірлемелер – ғылыми білімнің жиынын көбейту және оларды тәжірибеде қолдануға жаңа салалар іздеу  мақсатында жүйелілік негізде жүзеге асырылатын ғылыми қызмет.

Ғылыми зерттеулер мен әзірлемелер құрамына іргелі, қолданбалы зерттеулер мен ғылыми-техникалық әзірлемелер кіреді. Жұмыс түрлері бойынша іргелі, қолданбалы зерттеулерге, әзірлемелерге топталады. 

Іргелі зерттеулер -  жаңа білімдерді пайдалануға байланысты қандай да бір нақты мақсат қоймай жаңа білім алуға бағытталған эксперименттік немесе теориялық зерттеулер жатады. Олардың нәтижесі - болжамдар, теориялар, әдістер, т.с.с. Іргелі зерттеулер алынған ғылыми нәтижелерді іс жүзінде пайдалану мүмкіндіктерін ашу үшін қолданбалы зерттеулер жүргізу туралы ұсыныс берумен, ғылыми жарияланымдар, т.с.с. жасаумен аяқталуы мүмкін.

Қолданбалы зерттеулер – нақты тәжірибелік міндеттерді шешу мақсатында жаңа білімдер алуға бағытталған жаңа маңызды жұмыстар. Қолданбалы зерттеу іргелі зерттеулердің нәтижелерін пайдаланудың мүмкін болатын жолдарын, бұрын қалыптасқан проблемаларды шешудің жаңа әдістерін анықтайды.

Ғылыми-техникалық әзірлемелер - зерттеулер және/немесе практикалық тәжірибе нәтижесінде алынған бар білімге негізделген, және жаңа материалдарды, өнімдерді, процестерді, құрылғыларды, қызмет көрсетуді, жүйелерді немесе әдістерді құруға бағытталған жүйелік жұмыстар жатады. Бұл жұмыстар сондай-ақ бар обьектілерді елеулі жетілдіруге бағытталуы мүмкін.

         NACE – европалық экономикалық қоғамдастықта экономикалық қызметтің статистикалық жіктеуіші. 

        ЭҚЖЖ – экономикалық қызмет түрлерінің мемлекеттік жалпы жіктеуіші, NACE дәлме-дәл мәтіні.  государственный      

III. Инновациялар статистикасы көрсеткіштерін әзірлеу бойынша негізгі тәсілдер
          
Инновация статистикасын әзірлеу және жетілдірудің  әдістемелік негізі инновациялық тексерудің шетелдік және  отандық тәжірибесінің жүйеленген талдаулар қорытындысының негізінде қалыптасқан инновациялық шаманың статистикалық  көрсеткіштер жүйесі қызмет көрсетеді.

     Өнімнің жаңа түрін игеріп (тауарларды, қызмет көрсетулерді) және  жаңа технологияларды қолдануын сипаттайтын көрсеткіштердің жинағы сонымен қатар кәсіпорынның инновациялық  қызметін  сипаттайтын көрсеткіштердің жинағы және талдауы бақылаудың мақсаты болып табылады. Инновация статистикасы көрсеткіштерін зерттеу және тексеру Қазақстан Республикасының барлық аумағында жүргізілетін тұтастай (жыл қорытындысы бойынша) статистикалық бақылау негізінде жүзеге асады.

      Зерттеуге экономикалық қызметтің негізі түрлерімен заңды тұлғалар және олардың құрылымдық бөлімшелері жатады:
   а)      Тексеруге келесі ЭҚЖЖ түрлерімен заңды тұлғалар және олардың құрылымдық бөлімшелері жатады: 

· Өсімдік және мал шаруашылығы, аңшылық және осы салалардағы  көрсетілген қызмет көрсетулер (ЭҚЖЖ коды: 01, КӨЖ кодтары: 225-311);

· Кен өндіру өнеркәсібі және карьерлерді қазу сонымен қатар өңдеу өнеркәсібі (ЭҚЖЖ коды: 05-33, КӨЖ кодтары: 225-311);

· Электрмен жабдықтау, газ, бу беру және ауамен баптау (ЭҚЖЖ коды: 35, КӨЖ кодтары : 225-311);

· Сумен жабдықтау, қалдықтардың жиналауын және таралуын бақылау (ЭҚЖЖ коды: 36, 38,  КӨЖ кодтары: 225-311);

· Құрылыс (ЭҚЖЖ коды: 41-43, КӨЖ кодтары : 225-311);

· Пошталық және курьерлік қызмет (ЭҚЖЖ коды : 53,  КӨЖ кодтары: 225-311);

· Ақпарат және байланыс (ЭҚЖЖ коды: 61-63, КӨЖ кодтары: 225-311);

· Ғылыми зерттеулер және әзірлемелер (ЭҚЖЖ коды: 72, КӨЖ кодтары: 105-311);

· Жоғары білім (ЭҚЖЖ коды: 85.4, КӨЖ кодтары: 105-311);

· Компьютерлер мен шеткері  жабдықтарды жөндеу (ЭҚЖЖ коды: 95.11, КӨЖ кодтары : 225-311).

б) Экономика секторлары бойынша:
 Қаржы емес корпорациясы (ЭСЖ коды: 11-13);
в) ұйымдастырушылық-құқықтық нысандар бойынша: 

- Шарушылық және жедел басқару құқығындағы мемлекеттік кәсіпорындар (ҰҚНЖ коды: 11, 12);

- Серіктестіктер (ҰҚНЖ коды: 15, 18, 19, 20, 21);

- Акционерлік қоғамдар (ҰҚНЖ коды: 24, 25, 26, 28);

- Кооперативтер (ҰҚНЖ коды: 27, 37);

- Мекемелер (ҰҚНЖ коды: 35);

· Зерттеу нысаны ретінде ауылшаруашылық, өнеркәсiптiк, құрылыс кәсiпорындары, есептеуіш техникамен байланысты қызмет көрсететiн кәсiпорындар, жоғары бiлiм саласының кәсiпорындарымен зерттеуді және әзірлемелерді жүзеге асыратын кәсіпорындар бой көрсетеді.
· Инновациялық  дамудың статистикалық бақылауының негізгі көрсеткіштеріне мыналарды жатқызуға болады:

- инновациялық өнiмнiң және көрсетілген қызметтердің көлемi;

- технологиялық инновацияларға шыққан шығындар;

- жаңа технологияларды қолдану және жасау туралы мәлiметтер;



- инновациялық өнiмнің (тауарлар, қызметтер) көлемi. 

Кәсіпорындардың инновациялық қызметінің бақылауында зерттеу нысанасы ретінде инновацияның келесі түрлері  бой көрсетеді: азық – түліктік, процесстік және басқарушылық. Кәсіпорын жұмысының тиімділігіне және сапасының жоғарылауына басқарушылық инновациялары  маңызды роль алады, атап айтқанда ақпараттық алмасудың кеңеюі, жаңа білім мен технологияны қолдану және оқыту қабілетінің жақсаруы. Басқарушылық  инновациялары - олар құрылған жүйеге – көптеген қатысушылары және өзара қарым қатынастары бар күрделі әлеуметтік жүйеге қатысты көпшілік деңгейде ерекше.  Сонымен қатар технологиялыққа қарағанда менеджменттегі инновация күрделірек, өзінің енгізуіне дейінгі негіздемеге және одан кейінгі бағалауға жол береді. 

Экономика нақты секторының кәсіпорындарында іске асырылатын анағұрлым кең таралған басқарушылық инновациялар келесі топтарға бірітірілген:

1. Жаңа немесе айтарлықтай өзгертілген корпоративті стратегияларды әзірлеу және іске асыру;

2.  Қазіргі заманға сай кәсіпорындармен басқару тәсілдерін енгізу (ақпараттық технологиялар негізінде);

3. Кәсіпорындарға жаңа немесе айтарлықтай өзгертілген ұйымдастырушылық құрылымды әзірлеу және енгізу;

4. Жұмыс уақытында кезектік тәртіпті пайдалануда жаңалықтар енгізу;

5. Өнімді (қызметті) сертификациялау, сапасын бақылауда жаңа жүйелерді қолдану;

6. Кәсіпорындарда еңбекті ұйымдастырудың жаңа немесе айтарлықтай өзгертілген тәсілдер мен әдістерін әзірлеу;

7.  Шикізат, материалдар, жинақтаушыларды жеткізу мен логистиканың жаңа жүйелерін енгізу;

8. Ғылыми зерттеулер мен талдамалар жүргізу, ғылыми-техникалық жетістіктерді нақты іске асыру (технологиялық және инжинирингілік орталықтар, шағын инновациялық кәсіпорындар) бойынша арнайы бөлімшелер құру;

9. Кәсіпорында маркетингілік қызметті ұйымдастыру және жетілдіру;

10. Басқа да ұйымдастырушылық-басқарушылық өзгерістер.

       
Кәсіпорындардың инновациялық қызметін зерттеуде инновациялық  саладағы (атап айтқанда, зерттеу жобаларын әзірлеу бойынша) кәсіпорындардың бірлескен ынтымақтастығын зерттеуге, нәтижесінде инновациялардың сапалы деңгейін арттыруға және бәсекеге қабілеттілік нәтижелеріне қол жеткізуге бағытталған екпін күшейтілген. Бұл білімді тарату және пайдалану процесінде өзара іс-қимылдың жаңа тетіктерін анықтау қажеттілігімен, инновацияларды әзірлеу және іске асыру процесінде ұйымдардың арасындағы білім ағындарының өзара алмасуының маңызды рөліне негізделеді.  

       Кәсіпорынның инновациялық қызметі ақпарат, білім, технология, тәжірибе, адамдық және қаржылық ресурстар көздерімен байланысының әртүрлілігі мен құрылымына байланысты. Кәсіпорынның инновациялық қызметін зерттеуде зерттеулер мен талдамалардың бірлескен жобаларын орындау бойынша серіктестермен арақатынастың әртүрлі нұсқалары қарастырылады: кәсіпорын, өнімді тұтынушылар (жұмыс, қызмет) кіретін топ құрамындағы кәсіпорын (бірлестіктер, серіктестіктер, қоғам), құрал-жабдықтарды, материалдарды, жинақтаушыларды, бағдарламалық құралдарды жеткізушілер: консалтингілік, ақпараттық фирмалар, ғылыми ұйымдар, университеттер мен басқа да жоғары оқу орындары; даму институттары («Самұрық-Қазына» Ұлттық әл-ауқат қоры» АҚ, «Қазақстанның инвестициялық қоры» АҚ, «Ұлттық инновациялық қор» АҚ, «Даму» Кәсіпкерлік қоры» АҚ, «Технологияларды инжинирингілеу мен транферт орталығы» АҚ және т.б.). Осымен, экономика дамуының тиімділігі жекелеген дербес экономикалық құрылымдардың инновациялық дамуының тиімділігінен ғана емес (ғылыми ұйымдар, ғалымдар, ЖОО және т.б.), инновациялық қызмет үдерісінде олардың арасындағы өзара байланыстың тиімділігіне де тәуелді.        
      Инновациялық өнім үш жыл бойы түрлі дәрежеде технологиялық өзгерістерге ұшыраған өнімді көрсетеді. Бақылауда жаңа өнім жаңалығының бірнеше деңгейін бағалау келтірілген: өнім, әлемге қатысы  бойынша жаңа, елге қатысы бойынша  жаңа, өңірге қатысы бойынша  жаңа; жаңғыртылған. Бұл қатарда бірінші үш деңгей маңызды болып табылады, яғни жаңадан енгізілген немесе соңғы үш жылда айтарлықтай технологиялық өзгерістерге ұшыраған және соңғы үш жылдың ішінде жетілдіруге тартылған өнімдерге жататын, қағидатты жаңа өнім.  Өнім тек қана кәсіпорын үшін ғана емес сонымен қатар нарық үшін де жаңа бола алады, оған қоса кәсіпорын үшін жаңа өнім нарық үшін де жаңа өнім болу міндетті емес.  Бұл көрсеткіштер  - басқа елдер қатары және  Еуропалық Одақ елдерінің инновациялық қызметтерін салыстырмалы бағалау мақсатында Еуростатпен қолданылған маңызды сиппатамалары. Инновациялық өнiмнiң жаңалығының қаралатын деңгейлерiненен ең төмені жүзеге асатын процесстік инновацияның нәтижелері болып табылатын,   жаңғыртылған өнімге жатады. Бұл параметрлері айтарлықтай дәрежеде жақсартылған немесе түрленген кәсіпорында шығарылып қойылған өнім болып табылады.

Еліміздің  шаруашылықты жүргізу субъектісінің инновациялық қызметі үшін қажет қаржы қаражатын анықтау үшін бақылауда инновациялық технологияларды пайдалануда  шығындар жіктелімі қарастырылған. Инновациялық үдерістер шығындары (ағымдағы, күрделі) шығындар түрлерi бойынша, сонымен бiрге қаржыландырудың көздерi бойынша бөлінеді. 

        Өнімнің өзіндік құны (жұмыстар, қызмет көрсетулер) есебінде басты сипатта жүзеге асатын ағымдағы шығындар технологиялық инновацияны енгізіп және әзірлеумен айналысатын қызметкерлердің еңбек ақысын төлеуге  жұмсалатын шығындарды, әлеуметтік қажеттіліктерге бөлуге, сонымен қатар бір жыл ішінде ұйыммен жасалған инновациялық қызметті қамтамсыз ету үшін қажет жабдықтарды, материалдарды, шикізаттарды алуға жұмсалған шығындар сияқты, күрделі шығындарға жатпайтын басқа шығындар.  

  Күрделі қаржы жұмсалымы өзімен құруға жұмсалған жыл сайынғы шығындарды, көлемінің ұлғайуын, сонымен қатар  технологиялық инновацияларды әзірлеу және енгізуге байланысты жүзеге асырылатын, сатуға арналмаған, ұзақ пайдаланатын айналымнан тыс активтерге ие болуды көрсетеді. Олар инновациялық қызметті пайдалану үшін қажетті машиналарды, жабдықты, өзге де негізгі құралдарды сатып алуға, инновациялық қызметті жүргізу үшін ғимараттар, жер учаскелерін және табиғатты пайдалану объектілерін сатып алуға жұмсалған шығындардан тұрады. 

  Ағымдағы және күрделі қаржы шығындарына технологиялық инновацияларды (зерттеулер мен әзірлемелер, өнертабыстарды патенттеу, өзге де патент-лицензия беру қызметтері, қызметкерлерді дайындау, тәжірибе жүзінде оқыту, конструкторлық жұмыстар, маркетингтік зерттеулер және т.б.) әзірлеу және енгізуге байланысты бөгде ұйымдардың осы ұйым үшін орындаған арнайы жұмыстарына, қызмет көрсетулеріне ақы төлеуге жұмсалған шығындары есептеледі.

 
Технологиялық инновацияларға жұмсалған шығындар туралы деректер есепті жылы ескеріледі. Онымен қоса  инновациялық процестің қай сатыда тұрғандығымаңызды емес.

Технологиялық инновацияларға күрделі және ағымдағы шығындар инновациялық қызмет түрлері бойынша бөлінеді

Зерттеулер мен әзірлемерлерге жұмсалаған шығындар құрамына қосылады:

·  өндірістік көрсеткіштер үшін сыйақыларды, ынталандырушы және өтемдік төлемдерді ескере отырып ғылыми зерттеулер мен әзірлемелерді орындаушы құрам қызметкерлерінің еңбегіне ақы төлеуге жұмсалған шығындар, белігіленген жасқа дейін бала күту демалысында болатын әйелдерге өтемақы, сондай-ақ негізгі қызметпен айналысатын тізімдік құрамға кірмейтін қызметкерлердің еңбегіне ақы төлеуге жұмсалатын шығындар.

·  нақты тақырыпты жобалауды, тасымалдауды және орнатуды қоса оны орындау үшін қажетті арнайы аспаптарды, құралдарды, саймандарды, аппараттарды, механизмдерді, құрылғыларды және басқа арнайы жабдықты сатып алуға және дайындауға жұмсалған шығындар. Мұндай шығындар шарт бойынша орындалатын жұмыстардың өзіндік құны есебінен жүзеге асырылады, ал олар аяқталғаннан соң немесе тоқтатылғаннан соң қалған арнайы жабдық, сондай-ақ тақырып бойынша жұмыс істеу процесі кезінде сатып алынған немесе дайындалған үлгілер, макеттер және басқа бұйымдар тапсырыс берушіге табыс етілуі керек. Егер аталған жабдық және бұйым тапсырыс берушіге қайтарылмаса, онда тақырып аяқталғаннан соң олар түгенделеді және құнына қарай жарғылық қордан негізгі немесе айналым қаражаттары құрамына тегін түскендер ретінде енгізіледі.

·  шеттен сатып алынатын шикізат пен материалдардың, жинақтаушы бұйымдардың, жартылай дайын өнімдердің, отынның, табиғи шикізаттың барлық түрлері энергиясының, көлденең кәсіпорындар орындайтын өндірістік сипаттағы жұмыстар мен қызметтердің,  келіп түскен материалдық ресурстардың жетіспеушілігіне байланысты табиғи кему нормалары шегіндегі ысыраптардың құны; өнімді (жұмысты, қызметті) өндіруге жұмсалған материалдық шығындар есепте үстеме бағаны (үстеме ақыны), жабдықтаушы, сыртқы экономикалық ұйымдарға төленген комиссиялық сыйақыларды, тауарлық биржалар көрсететін қызметтер құнын, кедендік баждарды, көлденең ұйымдардың күшімен жүзеге асырылатын тасымалдауға, сақтауға және жеткізуге байланысты шығыстарды қоса оларды сатып алу құны бойынша (қосымша құн салығын ескере отырып) көрсетіледі;

·  зерттеулер мен әзірлемелерге, соның ішініде жер учаскелерін сатып алуға, үйлер құрылысына немесе сатып алуға, негізгі қорлар құрамына кіретін жабдықты сатып алуға жұмсалған күрделі шығындар, зерттеулермен және әзірлемелермен байланысты өзге де күрделі шығындар. Ғылыми зерттеулермен және әзірлемелермен байланысты емес, тұрғын үйлердің, мәдени-тұрмыстық мақсаттағы объектілердің құрылысына  және т.с.с. байланысты есеп беруші кәсіпорын жүзеге асыратын күрделі қаржы жұмсалымы ескерілмейді;

·  зерттеулер мен әзірлемелердің орындалуымен байланысты және шығындардың жоғарыда аталған түрлерінің біреуінде де ескерілмеген өзге де шығындар.

        
Зерттеулер мен әзірлемелерге жұмсалған шығындар құрамына сондай-ақ есеп беруші ұйыммен жасалған шарт бойынша көлденең ұйым орындаған зерттеулер мен әзірлемелердің құны кіреді.

Шығын зерттеу және мүліктену технологиялар қатысады шара, машина алуға бағыттылған, құрал-жабдықтары,  мақсатар, бағдарлама қамтамасыз ету ықпалдау қосу, негізі басқа фондтар, инновация технологиялар енгізу байланыс. Басқада оқиға орай машина алуға және құрал-жабдықтарды қарау емес.

         Машиналар мен құрал-жабдықтарды сатып алудың басқа жағдайлары технологиялық инновациялар сияқты, мысалы белгілі модельдің қосымша станоктары есебінен өндірістік күшті кеңейту немесе станоктарды ескі модификацияның сол моделіне ауыстыру технологиялық инновация болып табылмайды. 

        Сондай-ақ, технологияларды зерттеу мен сатып алуға жұмсалған шығындар көлеміне патентсіз технологияларды, жаңа технологияларды, , пайдалы модельдер мен өнеркәсіптік үлгі, өнертабыстарды пайдалануға лицензиялар, патентке құқық, тауралық белгілерді, өндірістік жобаларға бағдарламалық құралдарды сатып алуға, жаңа өнімдерді шығару үшін өндірістің басқа да дайындықтары, жаңа қызметтерді енгізу және оларды өндіру тәсілдері, инновациямен байланысты оқытуға және персоналдарды дайындауға жұмсалған шығындар, маркетингілік зерттеулер шығындары қосылады. 

         Өз кезегінде, технологиялық инновацияларды іске асыру үшін пайдаланылатын жаңа технологияларды сатып алуға жұмсалған шығындарға патентті лицензиялар (өнертабысты, өнеркәсіп үлгілерін, пайдалы модельдерді пайдалануға патент, лицензия алуға құқық) мен патентсіз лицензияларды сатып алу; технологиялық инновацияларды орындауға қатысты тарапты кәсіпорындар, ұйымдар, жеке тұлғалардан сатып алынған ноу-хау, жинақталмаған түрдегі жаңа технологиялар, сондай-ақ, тауарлық белгілер, басқа да инжинирингілік, консалтингілік қызмет (зерттеулер мен талдамаларды қоспағанда) шығындары кіреді.   

Инновацияларды жүзеге асырумен байланысты бағдарламалық құралдарды сатып алу шығындарына бағдарламалық құралдар, сондай-ақ офистік қосымшаларды, бағдарлау тілдері мен қосымша әзірлеуге арналған құралдар, баспаханалық жүйе мен графикалық редакторларды, бейнелер коллекциясын және т.б. қоса алатын ЭЕМ бағдарламалары жатады.   

Өндірістік жобалауға, өндірісті жаңа өнімдерді шығаруға, оларды өндірудің жаңа қызметі мен тәсілдерін енгізуге даярлаумен байланысты басқа жұмыс түрлеріне жұмсалған шығындарға технологиялық жабдықтаумен, өндірісті ұйымдастыру және жаңа өнімді шығарудың бастапқы кезеңімен байланысты өндірістік жобалық-конструкторлық жұмыстар жатады. Өнеркәсіпте олардың мазмұны жаңа өнім өндіруге дайындықпен байланысты өнеркәсіптік объектіні (үлгіні) жобалау, белгілі бір өндірістік үдерістер мен әдістерге бағытталған басқа да жобалық-конструкторлық жұмыстар, технологиялық жаңа өнімдер мен жаңа үдерістерді жүзеге асыруға қажетті техникалық спецификациялар, пайдалану ерекшеліктері (белгілер) түрінде болуы мүмкін.     

         Жаңа қызметтерді енгізу немесе оларды өндіру әдісіне дайындыққа жұмсалған  шығындар қызметі саласында инновацияларды енгізуге қажетті спецификациялар мен пайдалану ерекшеліктеріне, қасиеттеріне (қорытынды тәжірибелерді қоса), бағытталған нақты рәсімдер (үдерістер, әдіс) қызметін қамтиды.  

Персоналдарды оқыту мен дайындауға жұмсалған шығындарға тараптық ұйымның жұмыстары, қызметтерін төлеу, сондай-ақ ұйымның өзінде оқыту және дайындау (соның ішінде өндірістен үзілмей) шығындары кіреді.  

Инновацияларды маркетингілеу немесе нарықтық енгізуге байланысты шығындарға алдын ала зерттеулер, нарықты тексеру, нарықтық инновацияларға (нарыққа жаңа тауарлар, қызметтер шығару) дистрибьюторлық желілерді өрістетуге жұмсалған шығындарды қоспағанда аталған бұйымды әртүрлі сату нарықтарына бейімдеу және жарнамалау шығындары кіреді.   

Инновацияға жұмсалатын шығындар қаржыландыру көзіне байланысты бөлінеді:    

1. Кәсіпорындардың меншік қаражатары;
2.Республикалық бюджет қаражатары;
3. Жергіліктің бюджеттің қаражатары;
4. даму институттарының қаражаттары;
5. инновациялық гранттардың қаражаттары;
6. ТМД елдерінің қаражаттары;
7. венчурлық қорлар қаражаты;
8. кредиттер мен қарыздардан қаражат;
9. жеңілдік шартымен кредиттер мен қарыздардан қаражат. 
Бұрын жүргізілген бақылаулар инновациялық жобаларды инвестициялаудың негізгі үлесі кәсіпорынның жеке қаражатына тиесілі екенін көрсетті. 

Бақылаулар қорытындысы бойынша кәсіпорынның инновациялық қызметі жағдайы, Қазақстан Республикасының барлық аумақтарында жаңа өнім түрлерін (тауар, қызмет) игеру әрі жаңа технологияларды құру және пайдалану туралы мәліметтер және т.б. қалыптасатын болады.  

IV. Ғылым статистикасы  көрсеткіштерін әзірлеу бойынша негізгі
әдістемелер

         Бұл бөлімде ғылыми  саланың жағдайы мен дамуын, сондай-ақ ғылым статистикасының статистикалық көрсеткіштерін қалыптастырудың ерекшеліктерін сипаттайтын негізгі көрсеткіштер келтірілген.  

          Ғылыми қызметті жүзеге асыратын кәсіпорындарды бақылауда статистикалық бірлік ретінде зерттеулер мен талдамаларды жүзеге асыратын кәсіпорындар мен ұйымдар, сондай-ақ, ғылыми-техникалық жұмыстарды атқаратын жоғары оқу орындары алынады.   

         Ғылым статистикасы саласындағы көрсеткіштерді байқау, зерттеу және талдау жалпы статистикалық бақылау негізінде (жыл қорытындысы бойынша) жүзеге асырылады.     

         Зерттелуге заңды тұлғалар мен олардың құрылымдық бөлімшелері жатады:

А) экономикалық қызмет түрлері бойынша:

- ғылыми зерттеулер мен талдамалар (ЭҚЖЖ коды: 72);
- жоғары білім (ЭҚЖЖ коды: 85.4);
Б) экономика секторлары бойынша:

- қаржылық емес корпорациялар (ЭСЖ коды: 11-13);
В) ұйымдық-құқықтық нысандар бойынша:

- шаруашылық және жедел басқару құқығындағы мемлекеттік кәсіпорындар (ҰҚНЖ коды: 11, 12);

- Серіктестіктер (ҰҚНЖ коды: 15, 18, 19, 20, 21);
- Акционерлік қоғамдар (ҰҚНЖ коды: 24, 25, 26, 28);
- Кооперативтер(ҰҚНЖ коды: 27, 37);
- мекемелер (ҰҚНЖ коды: 35).        
 
Ғылым саласындағы статистикалық бақылаулардың негізгі көрсеткіштеріне мыналар жатады:

· Орындалған ғылыми-техникалық жұмыстардың көлемі;

· Ғылыми-техникалық қызметтің негізгі құралдарының орташа жылдық құны;

· Ғылыми зерттеулер мен әзірлемелерге жұмсалған жалпы шығындар;

· Зерттеулер мен әзірлемелерге жұмсалған ішкі шығындар;

· Зерттеулер мен әзірлемелерге жұмсалған ішкі шығындарды қаржыландыру дерек, көздері;

· Ғылыми зерттеулер мен әзірлемелерді орындаған қызметкерлер саны.


Өткізілген статистикалық байқауда барлық кәсіпорындар мен ұйымдар келесі қызмет секторлары бойынша жіктеледі:(ғылыми зерттеулер мен әзірлемелері (Фраскати Басшылығы) бойынша Экономикалық ынтымақтастық  және даму ұйымының (ЭЫДҰ) ресми ұсыныстарына сәйкес) мемлекеттік сектор, кәсіпкерлік сектор, жоғары білім секторы, жеке коммерциялық емес сектор. 

Ғылыми зерттеулер мен әзірлемелерді орындаушы ұйымдар және  мемлекеттік органдардың жүргізуінде ұйымдар (Сыртқы істер министрлігі; Қаржы министрлігі; Ұлттық банк; Қорғаныс министрлігі; Білім және ғылым министрлігі; Денсаулық сақтау министрлігі, Мәдениет және  ақпарат министрлігі және т.с.с. ұйымдарға). Мемлекеттік сектор құрамына мемлекеттік басқару мен толығымен қоғам қажеттілігін қанағаттандыруды қамтамасыз ететін министрліктер мен ыедомстволар ұйымы; толығымен немесе  негізінен үкіметпен бақыланатын және қаржыландырылатын пайда келтірмейтін ұйымдар; ғылыми зерттеулер мен талдамаларды орындайтын ұйымдар және мемлекеттік органдар қарауындағы ұйымдар (Сыртқы істер министрлігі, Қаржы министрлігі, Ұлттық банк, Қорғаныс министрлігі, Ғылым және білім министрлігі, Денсаулық сақтау министрлігі, Мәдениет және ақпарат министрлігі және т.б.) кіреді.  

Зерттеулер мен әзірлемелерді орындаушы өнеркәсіп (концерндер, акционерлік қоғамдар, салааралық мемлекеттік бірлестіктер, ассоциациялар, салааралық ғылыми-техникалық кешендер) ұйымдары; ауыл және орман шаруашылығы ұйымдары; құрылыс, көлік, байланыс, қаржыландыру және кредит беру саласы (Ұлттық банктен басқа), сауда, тұрмыстық және коммуналдық қызмет көрсету (шаруашылық) ұйымдары. 

Кәсіпкерлік секторға негізгі қызметі сату мақсатында өнім немесе  қызмет өндірумен байланысты, сондай-ақ, мемлекет меншігіндегі, жеке пайдасыз ұйымдар, жоғарыда аталған ұйымдарға қызмет ететіндер (бұған жататындар: (концерндер, акционерлік қоғамдар, салааралық мемлекеттік бірлестіктер, ассосациялар, салааралық ғылыми-техникалық кешендер, ауыл мен орман шаруашылығы ұйымдары, құрылыс, көлік, байланыс, қаржыландыру және несиелендіру салалары (Ұлттық Банктен басқа) сауда, тұрмыстық және коммуналдық қызмет көрсетуді (шаруашылық)  ұйымдастырумен байланысты барлық ұйымдар мен мекемелер жатады.    

         Ғылыми зерттеулер мен әзірлемелерді орындаушы жоғары оқу орындары; жоғары оқу орындары жанындағы ғылыми-зерттеу ұйымдары; жоғары мектепке қызмет көрсетуші ғылыми ұйымдар

          Жоғары оқу секторына қаржыландыру көзі мен құқықтық мәртебесіне тәуелсіз университеттер мен басқа да жоғары оқу орындары, сондай-ақ олардың бақылауындағы немесе олармен қауымдасқан ғылыми-зерттеу институттары, тәжірибелік станциялар, клиникалар жатады. 

Ғылыми зерттеулер мен әзірлемелер жүргізуші әртүрлі ұйымдар. Жеке коммерциялық емес секторға пайда алуды мақсат етпейтін жеке ұйымдар жатады (ғылыми зерттеулер мен талдамалар жүргізетін кәсіподақтық ұйымдар, кәсіптік қоғамдар, қоғамдық ұйымдар мен т.б.). Фрасқати оқу құралына сәйкес мемелкетпен бақыланатын және мемлекеттік көздермен қаржыланатын барлық коммерциялық құрылымдар негізгі тапсырушы болып табылатын ұйым түріне тәуелсіз мемлекеттік секторға қосылуы тиіс. Осыған орай, ғылыми-зерттеу ұйымдарын мемлекеттік секторға қосудың айқын белгісі олардың бастапқы коммерциялық емес сипаты, мемлекеттің бақылауы болып табылады.    

Ғылым статистикасы көрсеткішінің мониторингінде үлкен маңыз алатын қызметкерлердің ғылыми зерттеулер және әзірлемелерді орындауы бойынша санын сипаттайтын көрсеткіш болып табылады. Ғылыми зерттеулер және әзірлемелерді орындаған  қызметкерлердiң санына маман-зерттеушiлер, техниктер, көмекші қызметкерлер, басқалар.

          Сонымен ұйымның маман – зерттеушілері санына, ғылыми зерттеулер және әзірлемелермен кәсіби айналысатын және  тікелей  жаңа білімді, өнімді, процесстерді, әдістерді, және жүйелерді жасайтын сонымен қатар көрсетілген қызмет түрлерін басқаруды жүзеге асыратын мамандарды қосады.  Бұл қызметкерлер санатына сондай-ақ  зерттеу процессін тікелей басшылық етуді жүзеге асыратын әкімшілік-басқаратын қызметкерлер сонымен қатар ғылыми – зерттеу жұмысына тікелей қатысатын аспиранттар қосылады. Қоса атқарушылар, басқа ұйымдардан  қабылданғандар және азаматтық-құқықтық сипаттағы шарт бойынша жұмыс істеушілер саны  жатпайды.

           Техниктерге ғылыми  зерттеулер мен әзірлемелерді өткізуге қатысатын,  ереже бойынша зерттеушілердің басшылығымен техникалық қызметті атқаратын қызметкерлер жатады (ғылыми құралдарды, зертханалық жабдықты, есептеуіш техникасын материалдарды, сызбаларды, эксперименттерді, тәжірибелерді және талдауларды т.б. дайындаудағы пайдаланым және қызмет көрсету). Әдетте, бұл санатқа аяқталған орта арнаулы (кәсіптік) білімі және (немесе) қажетті кәсіптік тәжірибесі мен біліктілігі бар тұлғалар кіреді. 

 Көмекші қызметкерлерге ғылыми-техникалық жұмыстар мен қызметтерді жүргізуге байланысты көмекші функцияларды атқаратын қызметкерлер жатады: жоспарлы-экономикалық, қаржылық бөлімшелердің, патенттік қызметтің, ғылыми - техникалық ақпараттар  бөлімшелерінің, ғылыми-техникалық  кітапханалардың қызметкерлері сонымен қатар жөндеулер мен монтажды жүзеге асыратын, ғылыми жабдықтар мен құралдарды жөндейтін және қызмет көрсететін; тәжірибелі  өндірістердің қызметкерлері, зертханашылар .

             Өзге қызметкерлерге тұтастай ұйымның қызметіне байланысты жалпы сипаттағы қызметті орындап жүзеге асыратын қызметкерлер жатады (басқаратын қызметкерлер, бухгалтерияның, кадр қызметінің, кеңсенің, материалдық-техникалық қамтамасыз ету (маркетинг) бөлімшелерінің, маркетинг қызметкерлері, машинисткалар т.с.с.) ескеріледі. 

           Ғылыми зерттеулер мен талдамалар «Ғылым мен техника саласындағы статистиканы халықаралық стандартизациялау туралы» Біріккен Ұлттар Ұйымы Ұсынымына сәйкес келесі ғылым саласы бойынша жіктеледі: 

          1) жаратылыстану ғылымдары

қосылады: 

астрономия, бактериология, биохимия, биология, ботаника, химия,  информатика, энтомология, геология, геофизика, математика, метеорология, жеке жағрапия, минералогия, физика, зоология және басқа 
ұқсас пәндер;

2) инженерлік және техникалық ғылымдары 
қосылады:  

өздігінен инженерлік ғылымдары,  мысалы:  химиялық технология және азаматтық құрылыс, электротехника және механика және олардың мамандандырылған бөлімшелер: орман өнеркәсібі,  қолданбалы ғылымдар (мысалы, геодезия,  өнеркәсіптік химия және т.б.;  архитектура;  қоректену ғылымы және азық-түлік технологиясы), мамандандырылған технологиялар немесе пәнаралық салалар (мысалы, жүйелі талдау,  металлургия, кен ісі, тоқыма технологиясы және басқа аралас салалары);

3) медициналық ғылымдары

қосылады:

анатомия, стоматология, медицина, науқастарды қүту, акушерлік,  оптометрия,  остеопатия, фармакология, физиотерапия, денсаулық және басқа аралас салалары;

4) ауыл шаруашылығы ғылымдары 
қосылады:

агрономия,  мал шаруашылығы, балық шаруашылығы, орман шаруашылығы, бақ өсіру,  ветеринария және басқа аралас салалары;

5) қоғамдық ғылымдары

     қосылады:
осы топқа қосылған пәндерге қатысты антропология (әлеуметтік және мәдени) мен этнология, демография, экономика, білім мен дайындық, демографиялық, экономикалық және әлеуметтік жағрапия, құқық, лингвистика («Көне және қазіргі тілдер мен әдебиет» айдарымен жіктелуі тиіс, белгілі мәтін бойынша өткізілетін тілдерді оқуды қоспағанда), басқару, саяси ғылымдар, психология, әлеуметтану, ғылыми еңбек ұйымдастыру, әртүрлі әлеуметтік ғылымдар мен пәнаралық методологиялық және ғылыми-техникалық қызмет.  

6) гуманитарлық ғылымдары

қосылады: 

өнер (барлық түрдің көркем «ізденісін» қоспағанда өнер тарихы мен өнер сыны), тілдер (көне және қазіргі тілдер мен әдебиет), философия (ғылым мен техника тарихын қоса), көне тарих пен археология, нумизматика, палеография және т.б. сияқты көмекші тарихи пәндермен бірге, дін, осы топқа кіретін пәндерге қатысты осы гуманитарлық және пәнаралық, әдіснамалық, тарихи және басқа да ғылыми-техникалық қызметке қатысты басқа да салалар мен пәндер.

        Ғылым мен техника саласындағы статистиканы халықаралық стандартизациялау туралы Біріккен Ұлттар Ұйымы Ұсынымына сәйкес ғылыми зерттеулер мен талдамаларға жұмсалған шығындар ішкі ағымдағы, күрделі және сыртқы шығындар болып жіктеледі. 

         Ішкі ағымдағы шығындарға еңбекақы төлеу; бюджетке аудару; ҒЗТКЖ шығындар; машиналар мен құрал-жабдықтарға шығындар; жаңа технологияларға шығындар; бағдарламалық құралдарға шығындар; патент пен лицензияларға шығындар; персоналдарды оқытуға шығындар; маркетингілік зерттеулерге  шығындар; тапсырыстарды ресімдеуге шығындар; зияткерлік меншік құқығын қолдау мен басқа да ағымдағы шығындар қосылады. Өз кезегінде, басқа да ағымдағы шығындарға: сатып алынған шикізат пен материалдар, жинақтаушы бұйымдар, жартылайфабрикат, отын, энергияның, табиғи шикізаттың барлық түрлері, тараптық кәсіпорындармен (ұйымдар) орындалған өндірістік сипаттағы жұмыс пен қызмет, табиғи кему нормасының шегінде түсетін материалдық ресурстардың жетіспеушілігінен болатын шығасылар жатады, сондай-ақ ғылыми зерттеулер мен талдамаларды орындаумен байланысты емес және басқа шығындар бойынша ескерілмеген (мысалы, ғылыми ұйымдардың алаңдарды (ғимарат, бөлме) жалға алуға жұмсалған шығындары) ағымдағы шығындардың басқа да түрлері бейнеленеді. Басқа да ағымдағы шығындарға ғылыми зерттеулер мен талдамаларға ескерілетін сыртқы шығындарда есеп беретін ұйымдармен шарт бойынша тараптық ұйымдармен орындалған зерттеулер мен талдамалар құны қосылмайды. 

          Күрделі шығындарда ғылыми зерттеулер мен талдамалар жүргізумен байланысты инвестициялар негізгі капиталға есептелінеді, оған қосылатындар:

·   Құрылыс немесе ғимаратты сатып алуға шығындар, ғылыми зерттеулер мен талдамалар жүргізуге арналған ғимараттарды кеңкөлемді реконструкциялау, модернизациялау және жөндеу жұмыстарын жүргізуге шығындар;    

·   Негізгі қор құрамына кіретін құрал-жабдықтарды сатып алуға шығындар (ішкі ағымдағы шығындарда ескерілген машиналар мен құрал-жабдықтарға шығындарды қоспағанда), соның ішінде: отандық және шетелдік;

·   ғылыми зерттеулер мен талдамалар жүргізуге арналған құрал-жабдықтар лизингіне шығындар;

·   ғылыми зерттеулер мен талдамалар жүргізуге арналған жер телімдерін сатып алу шығындары;

·   ғылыми зерттеулер мен талдамаларға байланысты басқа да күрделі шығындар.  

 Күрделі салымдарға тұрғын үй құрылысы, әлеуметтік-тұрмыстық объектілерге және т.б. есеп беруші ұйымдармен жүзеге асырылатын  ғылыми-зерттеу жұмыстарына байланысты емес салымдар кіреді. 

Ұйымның ғылыми зерттеулер мен талдамаларды жүргізуге жұмсаған сыртқы шығындарына есеп беретін ұйымдардың шарт бойынша тараптық бірлесіп орындаушы ұйымдармен орындалған зерттеулер мен талдамалардың құны қосылады.   

Бақылау қорытындылары бойынша қалыптасатын ақпарат халықаралық деңгейде көрсеткіш есебі ұғымы, анықтамасы және әдіснамасы бойынша салыстырылады. Ол елдің барлық аумағында кәсіпорындар және ұйымдармен өткізілетін ғылыми зерттеулер мен талдамаларды талдау үшін пайдаланылады.   

V. Пайдаланылған әдебиеттер тізімі

            1. «Oslo Manual негізінде инновациялар туралы ақпараттарды жинақтау және интерпретациялау бойынша әдістемелік оқу құралы. Guidelines for Collecting and Interpreting Innovation Data. 3rd edition. A Joint Publication of OECD and Eurostat. OECD/EC, 2005 (Осло нұсқаулықтары. Инновациялар бойынша деректерді жинақтау мен талдаулар бойынша ұсыныстар. 3-басылым, ЭЫДҰ мен  Евростаттың бірлескен жарияланымы). 

           2. «Ғылым мен техника статистикасы» ЮНЕСКО басшылығы  Монреаль,  мамыр 2006 жыл

           3.  Фраскати басшылығы («Manual Frascati»)

